UNIVERSIDADE

DE SANTIAGO
DE COMPOSTELA

ESTATUTO DO ESTUDANTADO DA UNIVERSIDADE DE SANTIAGO DE
COMPOSTELA

(Aprobado polo Claustro Universitario o dia 28 de novembro de 2019)

EXPOSICION DE MOTIVOS

A Constitucion Espafola consagra no seu artigo 27 a autonomia das Universidades
espafnolas que se manifesta, entre outros aspectos, na capacidade de desefiar a sua

regulacion normativa.

En uso desa capacidade, a Universidade de Santiago de Compostela (USC) elabora os
seus Estatutos establecendo as funcidns, dereitos e deberes dos membros da
comunidade universitaria. En concreto, o artigo 32 dos Estatutos aprobados no ano 1997
dispofiia que " O Claustro Universitario elaborara e aprobara o Estatuto do Estudantado
para o desenvolvemento polo miudo dos seus dereitos e deberes e para a regulacion
das suas condicidns de estudo na universidade...". En virtude deste mandato o Claustro

aprobou o Estatuto do Estudantado da USC o doce de decembro de 1998.

No ano 2014 aprobaronse uns novos Estatutos, que no seu artigo 35 dispofien que “O
Estatuto do estudantado da USC, aprobado polo Claustro, desenvolvera polo miido os

seus dereitos e deberes e regulara as condicions de estudo na Universidade”.

Mais é imposible esquecer a promulgacion do Real Decreto 1791/2010, de 30 de
diciembre, por el que se aprueba el Estatuto del Estudiante Universitario, norma
especifica que determina o réxime xuridico de participacion do estudantado e os seus

dereitos e obrigas nas universidades.

En cumprimento do mandato consignado nos Estatutos da USC e no resto do
ordenamento xuridico, e dentro do marco desenado polo Real Decreto 1791/2010, o
presente texto recolle e desenvolve os dereitos do estudantado na USC, as condiciéns

para a sua real efectividade, e define os requisitos constitutivos da condicién de

estudante. Ao mesmo tempo recéllense os seus correlativos deberes baseados no

respecto dos demais e na preservacion das finalidades da institucion universitaria.

CAPITULO I. AMBITO DE APLICACION E PRINCIPIOS XERAIS.

Artigo 1. Obxecto do Estatuto

O presente Estatuto desenvolve os dereitos e deberes recofiecidos ao estudantado en

canto tal nos Estatutos da Universidade.

Artigo 2. Ambito de aplicacion

1. Para os efectos deste Estatuto considéranse estudantes da USC todas aquelas
persoas que cursen estudos de grao, master e doutoramento en calquera dos seus
centros asi como en titulacions propias da Universidade, agas que tefian a condicién de

persoal investigador en formacion.

2. Os dereitos e deberes daquelas persoas que cursen estudos na USC e non se atopen

incluidos no apartado anterior seran regulados polo Consello de Goberno.

3. A Universidade velara para que os estudantes dos centros adscritos podan exercer

0s seus dereitos nos termos do previsto no Estatuto do Estudante Universitario.

Artigo 3. Principios xerais

1- Todas/os as/os estudantes da USC teran igualdade de dereitos e deberes sen mais
distincions cas derivadas das ensinanzas que estean a cursar, sen discriminacion
ningunha por razéon de nacemento, raza, xénero, lingua, capacidade econdmica,
discapacidade, orientacion sexual, opinion ou calquera outra condicidn ou circunstancia

persoal, social, relixiosa e/ou politica.

2. Esta igualdade exercerase sempre baixo o principio xeral da corresponsabilidade

universitaria, que se define como a reciprocidade no exercicio dos dereitos e liberdades

€ o respecto das persoas e da institucion universitaria como ben comun de todos cantos

a integran.

3. Os organos de goberno da Universidade garantiran que as/os estudantes con
necesidades educativas especiais non vexan impedido o libre exercicio dos seus
dereitos e habilitaran os recursos necesarios, tanto humanos como materiais, mediante

a promocioén da accesibilidade.

4. Os dereitos e deberes das/dos estudantes exercitaranse de acordo cos fins propios
da Universidade, de conformidade coa normativa estatal, autondmica, os Estatutos da
USC e o presente Estatuto, e sen menoscabo dos dereitos dos demais membros da
comunidade universitaria.

CAPITULO IIl. DOS DEREITOS DO ESTUDANTADO

Artigo 4. Dereitos do estudantado en canto membros da comunidade universitaria

1. Son dereitos do estudantado en canto membros da comunidade universitaria, sen
prexuizo dos recollidos no Real Decreto 1791/2010, do 30 de decembro e nos estatutos

da USC, os seguintes:

a) Recibir unha formacién e unha docencia cualificada e actualizada, tanto nos seus

contidos coma nos seus métodos pedagdxicos.

b) Conciliar, no posible, da formacion coa vida familiar e laboral.

c) Usar o galego en todas as relacions coa Universidade.

d) Recibir informacién permanente, mediante a difusiéon nos diferentes medios e

soportes, sobre todas as cuestions que afecten a comunidade universitaria.

e) Ter a sua disposicién os medios necesarios para recibir unha formacion e
docencia cualificada e actualizada en igualdade de condiciéns nos estudos

elixidos, en especial se tefien algunha dificultade fisica, psiquica ou sensorial.

Ser avaliado obxectivamente no seu rendemento académico.
Organizar, promover e participar en actividades formativas, culturais, artisticas,

e utilizar as instalacions e os servizos universitarios.

Participar nas actividades de voluntariado que se desenvolvan na Universidade.

Organizar, promover e participar en actividades que contribdan a vincular a USC

coa sociedade galega e a mellora desta institucion.

Desenvolver a sua actividade académica nas debidas condiciéns de seguridade

e saude.

m) Ser protexido polo réxime de aseguramento establecido legalmente.

n)

Solicitar as distintas axudas ou subvenciéns que estableza a USC.

i) A liberdade de asociacion, sindicacion, reunion, manifestacién e paro dentro do

0)

P)

ambito universitario.

Participar nos 6rganos de goberno e de xestion.

A confidencialidade daqueles datos persoais ou académicos legalmente

protexidos.

Formular peticidns, reclamacions e queixas.

Contar cunha carta de servizos académicos actualizada.

Dispoier das condiciéns necesarias para que as mulleres vitimas de violencia

de xénero, asi como as suas fillas e fillos, poidan exercer libremente os seus

dereitos no ambito académico.



t) Acceder por medios electrénicos a informacion, aos servizos e aos tramites

electronicos que a Universidade pofia a disposicion.

u) Acceder a formacion universitaria ao longo da vida, para o que a Universidade
establecera e difundira os mecanismos especificos de admision que

correspondan.

2. Os organos de goberno da USC velaran para que os estudantes con necesidades
especiais non vexan menoscabado o libre exercicio dos seus dereitos ou o acceso a

instalacions e servizos da Universidade.

Artigo 5. Dereitos especificos do estudantado de grao da Universidade de

Santiago de Compostela

Son dereitos especificos do estudantado de grao da USC:

a) Dispor da posibilidade de realizar practicas, curriculares ou extracurriculares,
que poderan realizarse en entidades externas e nos centros, estruturas ou

servizos da USC.

b) Participar en programas e convocatorias de axudas de mobilidade nacional ou

internacional.

¢) Contar cunha tutela efectiva, académica e profesional, no traballo fin de grao e,

de ser o caso, nas practicas externas que se consideren no plan de estudos.

d) Garantir a proteccién da propiedade intelectual, cando corresponda, dos
traballos orixinais artisticos, cientificos ou técnicos que realice no marco da sua

actividade discente, nos termos que se establecen na lexislacién vixente.

e) Recibir orientacion educativa e profesional a través do persoal dos servizos

correspondentes.

f) Participar no control da calidade da docencia e na elaboracién das memorias de

verificaciéon de titulos de grao.



Obter o recofiecemento da sua formacion previa e, de ser o caso, das

actividades laborais ou profesionais desenvolvidas con anterioridade.

Artigo 6. Dereitos especificos do estudantado de master da Universidade de

Santiago de Compostela

Son dereitos especificos do estudantado de master da USC:

a)

b)

d)

f)

g9)

Dispor da posibilidade de realizar practicas, curriculares ou extracurriculares,
que poderan realizarse en entidades externas e nos centros, estruturas ou

servizos da Universidade de Santiago de Compostela.

Participar en programas e convocatorias de axudas de mobilidade nacional ou

internacional.

Contar cunha tutela efectiva, académica e profesional, no traballo fin de master

e, de ser o caso, nas practicas externas que se consideren no plan de estudos.

Contar co recofiecemento e proteccién da propiedade intelectual, cando
corresponda, dos traballos orixinais artisticos, cientificos ou técnicos que realice
no marco da sua actividade discente nos termos que se establecen na lexislacion

vixente.

Recibir orientacion educativa e profesional a través do persoal dos servizos

correspondentes.

Participar no control da calidade da docencia e na elaboracion das memorias de

verificacion de titulos de master.

Obter o recofiecemento da sua formacion previa e, de ser o caso, das

actividades laborais ou profesionais desenvolvidas con anterioridade.

Artigo 7. Dereitos especificos do estudantado de doutoramento da USC

Son dereitos especificos do estudantado de doutoramento da USC:

a) Recibir unha formacion investigadora de calidade que atenda a equidade e a

responsabilidade social.
b) Contar cun titor ou titora que oriente o seu proceso formativo e cun director ou
directora e, se fose 0 caso, codirectores, con experiencia investigadora

acreditada, que supervise a realizacion da tese de doutoramento.

c) Disporier dos recursos necesarios para levar a cabo o traballo de investigacién

necesario para a realizacion da tese de doutoramento.

d) Contar co recofiecemento e proteccion da propiedade intelectual, cando
corresponda, dos traballos orixinais artisticos, cientificos ou técnicos que realice
no marco da sua actividade discente nos termos que se establecen na lexislacion
vixente.

e) Formar parte de grupos e redes de investigacion.

f) Participar en programas e convocatorias de axudas para a formacion

investigadora e para a mobilidade nacional e internacional.

Artigo 8. Dereitos especificos dos estudantes de formacién continua e titulos

propios da USC

Son dereitos especificos dos estudantes de formacion continua :

a) Recibir unha formacion e unha docencia cualificada e actualizada, tanto nos seus

contidos coma nos seus métodos pedagoxicos.

b) Ser avaliado obxectivamente no seu rendemento académico.

c) Ter a sua disposicion os medios necesarios para recibir unha formacion e
docencia cualificada e actualizada en igualdade de condiciéns nos estudos
elixidos, en especial se tefien algunha dificultade fisica, psiquica ou sensorial.

d) Obter o recofiecemento da sua formacion previa e, de ser o caso, das
actividades laborais ou profesionais desenvolvidas con anterioridade.

CAPITULO lIl. DOS DEBERES DO ESTUDANTADO

Artigo 9. Deberes do estudantado en canto membros da comunidade universitaria
1. O estudantado universitario debe asumir o compromiso de ter unha presenza activa
e corresponsable na universidade. Debe cofiecer a USC, respectar e cumprir o
establecido nos seus Estatutos e demais normas de funcionamento, e no Estatuto del

Estudiante Universitario.

2. Entendidos como expresion dese compromiso, os deberes do estudantado da USC

seran os seguintes:

a) Participar de forma activa nas actividades académicas que axuden a completar

a stia formacion.

b) Cumprir coas obrigas discentes ou investigadoras inherentes a sta condicion.

¢) Cumprir co establecido nos Estatutos e demais normativa que fose de aplicacion.

d) Respectar aos demais membros da comunidade universitaria e cooperar con

eles na mellora dos servizos e na consecucion dos fins da Universidade.

e) Respectar o patrimonio da USC e contribuir ao seu digno mantemento.

f) Coidar e usar debidamente os bens, equipos e instalacions da USC ou das

entidades colaboradoras.

g) Potenciar a vinculacion e o prestixio da USC na sociedade.

h) Absterse da utilizacién ou cooperacion en procedementos fraudulentos nas
probas de avaliacion, nos traballos que se realicen ou nos documentos oficiais

da Universidade.

i) Cofecer e cumprir as normas internas sobre seguridade e saude, especialmente

as que se refiren ao uso de laboratorios de practicas e investigacion.

I) Respectar o nome, os simbolos e emblemas da USC.

m) Respectar os actos académicos da Universidade, asi como aos participantes

neles, sen menoscabo do libre exercicio de expresién e manifestacion.

n) Exercer e promover activamente a non discriminacién por razén de nacemento,
orixe racial ou étnica, sexo, relixiéon, conviccidon ou opinion, idade, discapacidade,
nacionalidade, enfermidade, orientacion sexual e identidade de xénero,
condicidon socioecondémica, idiomatica ou linguistica, afinidade politica e sindical,
por razén de aparencia, ou por calquera outra condicidn ou circunstancia persoal
ou social, dos membros da comunidade universitaria, do persoal das entidades

colaboradoras ou que presten servizos na USC.

f) Asumir as responsabilidades propias dos cargos para os que sexan elixidos.

o) Informar aos seus representados das actividades e resolucions dos dérganos
colexiados nos que participa, asi como das suas propias actuacions, coa reserva

e discrecion que se establezan en ditos 6rganos.

p) Acceder electronicamente as notificacions que lles sexan realizadas pola USC
en calquera procedemento tramitado e resolto pola mesma, nos termos
establecidos no Regulamento da USC polo que se regulan as notificacions

electronicas obrigatorias.

CAPITULO IV. DA PROGRAMACION DOCENTE E AVALIACION DO
ESTUDANTADO DE ENSINANZAS QUE CONDUCEN A OBTENCION DUN TiTULO
OFICIAL

Artigo 10. Programacion docente das ensinanzas universitarias que conducen a

obtencion dun titulo oficial

1. O estudantado ten dereito a cofiecer antes do inicio do curso académico a guia
docente de cada materia que incluird unha estimacion da dedicacion do estudante ao
estudo e aprendizaxe dentro e féra do horario lectivo, o profesorado previsto, a
distribucion horaria global de cada materia e as datas de realizacion de exames finais,

garantindo a coordinacion dos diferentes grupos.

2. Os horarios de clases tedricas, practicas e exames dun mesmo grupo deberan ser
compatibles ao longo do curso, e non poderan ser modificados sendn por causa de forza

maior.

3. O estudantado debera cumprir coa asistencia as clases tedricas e practicas e a
realizacién das actividades formativas propias de cada materia, de acordo co

establecido nas guias docentes e nas memorias verificadas.

4. Conforme a normativa que se estableza, a xunta de centro podera conceder o cambio
de grupo a aqueles/as estudantes que xustifiquen axeitadamente a imposibilidade de

asistir as actividades do grupo que lles fose asignado.

5. Con caracter singular e conforme a normativa que se estableza, a xunta de centro
podera conceder a dispensa de asistencia a clase para casos especificos, previa
solicitude e acreditacion das causas do pedimento, e sempre que a dispensa de
asistencia non impida que se acaden os obxectivos de aprendizaxe e as competencias

indicadas na memoria verificada do titulo.

Artigo 11. Titorias

1. O estudantado recibira orientacién individualizada no proceso de aprendizaxe
mediante titorias. Para tal efecto os departamentos deberan publicar ao comezo do
cuadrimestre os horarios de titorias do profesorado, que se adecuaran no posible aos

diferentes grupos existentes.
2. Corresponde aos departamentos velar polo cumprimento das titorias do profesorado
adscrito de acordo cos planes de estudo e a programacién docente das ensinanzas nas
que imparte docencia.
3. A universidade, a través dos seus centros e departamentos, garantira que o
estudantado poida acceder &s titorias, establecendo os criterios e horarios
correspondentes.
Artigo 12. Orientacion académica e profesional
1. Os centros responsables de cada titulacion deberan proporcionar apoio titorial de
caracter transversal sobre as suas titulaciéns, que atenderd, entre outros, aos seguintes
aspectos:

a) Obxectivos da titulacion.

b) Medios persoais e materiais disponibles.

c) Estrutura e programacion das ensinanzas .

d) Metodoloxias docentes aplicadas.

e) Procedementos e cronogramas de avaliacion.

f) Indicadores de calidade, tales como taxas de rendemento académico

esperado e real dos estudos ou taxas de incorporacion laboral dos

egresados.



2. Para desenvolver os seus programas de orientacion, os centros poderan nomear
coordinadores de titulacion, cuxa misiébn sera levar a cabo unha orientacion de
calidade, dirixida a reforzar e complementar a docencia como formacién integral e critica

do estudantado e como preparacion para o exercicio de actividades profesionais.

3. A USC dispora os medios necesarios para orientar ao seu estudantado de cara a

continuacion dos seus estudos ou para facilitar a sta incorporaciéon ao mundo laboral.

Artigo 13. Titorias para estudantado con necesidades especiais

1. Os programas e as actividades de titoria deberan adaptarse as circunstancias do
estudantado con necesidades especiais, procedendo os departamentos ou centros,
baixo a coordinacién e supervision da unidade competente, as adaptacions
metodoléxicas precisas e, de ser 0 caso, ao establecemento de titorias especificas en
funcidén das suas necesidades. As titorias realizaranse en lugares accesibles para

persoas con necesidades especiais.

2. Promoverase o establecemento de programas de titoria permanente para que o
estudantado con necesidades especiais poida dispor dun profesor titor ao longo dos

seus estudos.

Artigo 14. Practicas académicas externas

1. As practicas externas son unha actividade formativa cuxo obxectivo & permitir ao
estudantado aplicar e complementar os cofiecementos adquiridos na sua formacion
académica, favorecendo a adquisicidon de competencias que o preparen para o exercicio

profesional e faciliten a sia empregabilidade.

2. As préacticas externas poderan realizarse en empresas, institucions e entidades

publicas e privadas, incluida a propia universidade segundo a modalidade prevista.

3. Para a realizacién das practicas externas, a USC impulsara o establecemento de
convenios con empresas e institucions fomentando que sexan accesibles para

estudantes con necesidades especiais.



4. Os programas de practicas contaran cunha planificacion na que se faran constar as
competencias que debe adquirir o estudante, a dedicacién en créditos ECTS, as
actividades formativas que debe desenvolver o estudante, o calendario e horario, e o

sistema de avaliacion.

5. Establécense duas modalidades de practicas externas:

a) As practicas curriculares son actividades académicas reguladas e tuteladas, que
forman parte do Plan de Estudos. Para a realizacién das practicas externas
curriculares os estudantes contaran cun titor académico da universidade e un
titor da entidade colaboradora, que acordaran o plan formativo do estudante e

realizaran o seu seguimento.

b) As practicas extracurriculares son aquelas que os estudantes realizan con
caracter voluntario, durante o seu periodo de formacion, e que ainda que tefien
os mesmos fins, non estan incluidas nos plans de estudos, sen prexuizo da sua
mencién posterior no Suplemento Europeo do Titulo. Nestes casos, a USC e a
entidade colaboradora exerceran a tutela nos termos establecidos polo
convenio, para o que os estudantes contaran cun titor académico da

universidade e un titor da entidade colaboradora.

6. As practicas externas estaran axustadas a formacion e competencias do estudantado
€ non poderan dar lugar, en ningun caso, a substituciéon da prestacion laboral propia de
postos de traballo. Non obstante, nos convenios de colaboracién que se asinen
poderase establecer financiamento por parte das entidades colaboradoras, en concepto

de axudas ao estudo.

7.- O Consello de Goberno aprobara unha normativa especifica para a regulacién das
practicas, que debera incluir, ademais doutras circunstancias, os procedementos para

garantir a sua calidade.

8.- As practicas relacionadas coas ensinanzas do ambito da saude estaran rexidas polo

previsto nas directivas europeas e de acordo coas suas normativas especificas.



CAPITULO V. DA MOBILIDADE ESTUDANTIL

Artigo 15. Programas de mobilidade

1. A USC ofertara ao seu estudantado programas de mobilidade, nacional e
internacional, mediante a sinatura dos correspondentes convenios de cooperacion

interuniversitaria para os estudos de grao, master e doutoramento.

2. Os programas de mobilidade atenderan a formacion académica propia de cada
titulacion e a outros ambitos de formacion integral do estudantado tales como a
formacion transversal en valores, a formacién orientada ao emprego e a mellora da

competencia en linguas estranxeiras.

3. Asi mesmo, a USC podera promover, naqueles casos que sexa oportuno e de acordo
coa regulacién de cada titulo, programas especificos de mobilidade, nacional e
internacional, para a realizacién dos traballos de fin de grao e fin de master, asi como
para a realizacion de practicas externas ou tarefas de investigacion ou formacion

relacionadas coa tese de doutoramento.

4.- O Consello de Goberno aprobara unha normativa especifica de Intercambios para

alumnos de grao e master.

Artigo 16. Recofiecemento académico e mobilidade

1. A USC establecera os procedementos adecuados para que os estudantes que
participen nos programas de mobilidade cofiezan, con anterioridade a sua incorporacion
a universidade de destino, mediante acordo de estudos, as materias que van ser

recofiecidas academicamente no plan de estudos da titulacion que cursa na USC.

2. Os estudantes teran asignado un titor, co que deberan elaborar o acordo de estudos
que corresponda ao programa de mobilidade, nacional ou internacional. Nese

documento quedaran reflectidas, con caracter vinculante, as actividades académicas



que se desenvolveran na universidade de destino e a sua correspondencia coas da USC

e a valoracioén en créditos europeos.

3. Para o reconecemento de conecementos e competencias, atenderase ao valor
formativo conxunto das actividades académicas desenvolvidas, € non a identidade entre

materias e programas nin a plena equivalencia de créditos.

4. As actividades académicas realizadas na universidade de destino seran recofecidas
e incorporadas ao expediente do estudante unha vez terminada a sua estancia ou, en
todo caso, ao final do curso académico correspondente, coas cualificacions obtidas en
cada caso. Para este efecto atenderase ao acordado polo Consello de Goberno ou ao

previsto nos propios convenios.

5. Os programas de mobilidade nos que participara un estudante e os seus resultados
académicos, asi como as actividades que non formen parte do acordo de estudos e
sexan acreditadas pola universidade de destino, seran recollidos no Suplemento

Europeo ao Titulo.

Artigo 17. Mobilidade nacional e internacional de estudantes con necesidades

especiales

A USC promovera a participacion en programas de mobilidade, nacionais e
internacionais, de estudantes con necesidades especiais, establecendo as cotas
pertinentes e garantindo os sistemas de informacion e cooperacion entre as unidades

de atencion a estes estudantes.

CAPITULO VI: DA AVALIACION DA APRENDIZAXE

Artigo 18. Avaliaciéon da aprendizaxe

Os estudantes tefien dereito a seren avaliados obxectivamente nos seus cofiecementos

mediante criterios publicos e obxectivos, que deberan axustarse ao establecido na

normativa de avaliacion, cuxa aprobacion corresponde ao Consello de Goberno.

Artigo 19. Comunicacién das cualificacions

1. Dentro dos prazos e procedementos establecidos na Normativa de Avaliacién, os
profesores responsables da avaliacion publicaran as cualificacions das probas
efectuadas, con antelacion suficiente para que os estudantes poidan levar a cabo a

revision con anterioridade a finalizacion do prazo de entrega de actas.

2. Xunto coas cualificaciéns, farase publico o horario, lugar e data en que se

celebrara a revision das mesmas.

3. Os profesores deberan conservar o material escrito, en soporte de papel ou
electrénico, das probas de avaliacion ou, se fose o caso, a documentacion
correspondente as probas orais, ata a finalizacion do curso académico seguinte. No
suposto de interposicion de recurso contra a cualificacién deberan conservarse ata que

exista resolucion firme.

Artigo 20. Revision e reclamacion das cualificaciéns

O proceso de revisidbn e reclamacion das cualificacions realizarase conforme a

Normativa de Avaliacion da USC, na que se garantiran os seguintes dereitos:

a) A recibir no proceso de revision as oportunas explicaciéons orais sobre a

cualificacion recibida.

b) A unha revision persoal e individualizada e adaptada as necesidades especificas

do estudantado con necesidades especiais.

c) Areclamar, no caso de que o estudante considere que a cualificacién outorgada
supon un tratamento arbitrario ou discriminatorio. Na comision que analice a
reclamacion non poderan participar os profesores que intervifiesen no proceso

de avaliacion.

Artigo 21. Avaliacién extraordinaria

A Normativa de Avaliacidon regulara os casos nos que procedera arbitrar sistemas

extraordinarios de avaliacion.

Artigo 22. Reconecemento e transferencia de actividades universitarias culturais,

artisticas, deportivas, de representacién estudantil, solidarias e de cooperaciéon

A USC podera asignar créditos transversais pola participacion do seu estudantado en
actividades universitarias culturais, artisticas, deportivas, de representacion estudantil,
solidarias e de cooperacion, conforme & Normativa que aprobe o Consello de Goberno.
Estas actividades seran transferidas ao expediente do estudante e ao Suplemento

Europeo ao Titulo.

CAPITULO VII. DO DEREITO A PROPIEDADE INTELECTUAL

Artigo 23. Da propiedade intelectual dos traballos académicos

Os/as estudantes teran dereito a propiedade intelectual, cando corresponda, dos
traballos orixinais por eles realizados. A publicacion, difusidon ou reproducién total ou
parcial dos mesmos debera contar coa autorizacion por escrito do seu autor, cos limites

establecidos na lexislacion de propiedade intelectual.

CAPITULO VIIl. DA REPRESENTACION DO ESTUDANTADO

Artigo 24. Representantes do estudantado

1. Todos os estudantes da USC tefien dereito a participar nos érganos de goberno da
Universidade, dos centros e dos departamentos, mediante a eleccion dos seus
representantes. Para estes efectos seran electores e elixibles aqueles membros do

estudantado que reunan os requisitos establecidos na normativa electoral.

2. Son representantes do estudantado aqueles alumnos ou alumnas que forman parte
dos organos colexiados de goberno da Universidade: Consello Social, Claustro,
Consello de Goberno, xunta de facultade ou escola e consello de departamento ou

instituto.



3. Promoverase que a representacion estudantil respecte o principio de paridade, con
participacién proporcional de homes e mulleres. Asi mesmo, promoverase a
participaciéon das persoas con necesidades especiais na citada representacion

estudantil.

Artigo 25. Funcidns das/dos representantes

Os representantes canalizaran as propostas que realice o estudantado diante dos
organos da Universidade, sen prexuizo do dereito de calquera estudante a formulalas

directamente.

Artigo 26. Dereitos das/dos representantes

Os representantes do estudantado tefien dereito a:

a) Exercer libremente a sua representacion.

b) Expresarse libremente sen mais limitaciéns cas derivadas das normas legais e

o respecto as persoas e a institucion.

¢) Recibir informaciéon exacta e puntual sobre as materias que afecten ao
estudantado, coas limitacions previstas pola lei de proteccién de datos ou outras

normas de aplicacion.

d) Participaren plenamente no proceso de toma de decisiébns na forma que
corresponda de acordo coa normativa especifica e o réxime do 6rgano do que

forman parte ou da representacion da que sexan responsables.

e) Que os seus labores académicos se adecuen, dentro do posible e sen
menoscabo da sua formacion, as suas actividades representativas. Mais
concretamente, os representantes tefien dereito a diferiren o cumprimento das
suas obrigas na universidade, entre as que se inclue a concorrencia a probas de

avaliacion, cando coincidan expresamente co exercicio da representacion

naqueles érganos e cargos para os que fosen elixidos, logo de acreditacion de

asistencia ou exercicio destes.

Artigo 27. Deberes das/dos representantes

Son deberes especificos das/dos representantes:

a) Asumir as responsabilidades derivadas da representacion do estudantado.

b) Facer un uso lexitimo da informacion recibida respectando a confidencialidade.

c) Protexer, fomentar e defender os bens e dereitos da Universidade de Santiago.

d) Informar as/os seus representados das actividades e resolucidons dos dérganos

colexiados e das suas propias actuacions.

Artigo 28. Das/dos delegados de aula ou grupo

1. Os centros poderan prever a existencia de delegados de aula ou grupo. Estes seran
elixidos polos seus compafieiros en votacion e exerceran de voceiros das decisions
maioritariamente adoptadas na sua aula ou grupo.

2. O conxunto de delegados integraran a delegacion de estudantes de centro.

Artigo 29. O Consello do Estudantado

1. O Consello do Estudantado da USC é o érgano de participacion e representacién do

estudantado na organizacion da vida universitaria.

2. Son funciéns do Consello do Estudantado:

a) Coordinar as actividades das diferentes delegaciéns de centro.

b) Fomentar o asociacionismo e a participacion do estudantado na USC.

c) Colaborar con outros 6rganos de representacion do estudantado da

Comunidade e do Estado.

d) Representar a USC no Consejo de Estudiantes Universitarios do Estado ou
noutras institucions que sexan relevantes para o desenvolvemento das suas
tarefas.

3. O Consello do Estudantado da USC estara constituido por:

a) Os representantes do estudantado no Consello de Goberno da Universidade,

que seran membros natos.

b) Un representante de cada xunta de facultade.

c) Catro representantes da Escola de Doutoramento Internacional da USC

(EDIUS), un por cada seccion.

4. A renovacion da composicion do Consello do Estudantado realizarase cando se

produza a renovaciéon da representacion de estudantes nos 6rganos correspondentes.

5. O sistema de designacion como membro do Consello sera por votacion directa e

secreta por e de entre os membros do sector alumnos da facultade e do EDIUS.

6. As asociaciéns rexistradas no Rexistro de asociaciéns estudantis da USC poderan

participar como invitadas no Consello do Estudantado, con voz e sen voto.

7. O Consello do Estudantado estara dotado dunha asignacion econdémica que lle

permita desenvolver as suas actividades.

CAPITULO IX. DAS ASOCIACIONS DO ESTUDANTADO

Artigo 30. Dereito de asociacion

1. Os estudantes tefien dereito a se asociaren libremente no ambito universitario, no
marco da Constitucion, da regulacion do dereito de asociacion, e da normativa

universitaria.

2. A Universidade fomentara e potenciara o asociacionismo estudantil e a participacion
dos estudantes na vida ordinaria da universidade, proporcionando para iso os medios

necesarios.

Artigo 31. Asociacions de estudantes

1.-Son asociacions de estudantes na USC aquelas integradas por estudantes,
constituidas para a defensa de fins de interese xeral e inscritas no correspondente

Rexistro.

2. O Regulamento de asociacions de estudantes da USC determinara as condicions
xerais para o recofiecemento das asociacions de estudantes, o procedemento
especifico que deben seguir estas para o seu recofecemento formal por parte da
Universidade, os dereitos e deberes destas, o relativo a concesion de subvencions,
axudas e espazos fisicos, asi como as circunstancias que determinan a perda da

condicion de asociacion universitaria na USC.

3. Poderan promover asociacions os estudantes a que se refire o artigo 2.1 deste
Estatuto, que se encontren en pleno uso dos seus dereitos académicos e que libremente

acorden servir aos fins enunciados nos seus propios estatutos.

4. As asociacions de estudantes da Universidade, rexistradas como tales, teran dereito
a integrarse en redes ou confederacions de caracter nacional ou internacional. Para
facer efectiva dita integracién, a Universidade promovera axudas co fin de que dispofian

as asociacions de medios materiais que faciliten dita integracion.

Artigo 32. Estatutos das Asociacions

1. As asociaciéns rexeranse por uns estatutos que deberan conter as seguintes

mencions:

a) Denominacion da entidade, que debera ser suficientemente individualizada para

non inducir a erros respecto doutras asociacions xa rexistradas.

b) Domicilio da asociacion.

c) Fins que se propofien.

d) Organos directivos, funciéns e forma de administracion.

e) Procedemento de adquisicion e perda da condicion de asociado.

f) Dereitos e deberes dos asociados.

g) Patrimonio fundacional, recursos previstos e limites do orzamento anual.

h) Aplicacién do patrimonio no caso de disolucién que debera reverter en beneficio

da Universidade.

2. Os seus estatutos seran aprobados polo érgano de goberno competente. Cando
sinalen como domicilio unha dependencia universitaria deberan contar coa autorizacion

do érgano competente.

Artigo 33. Rexistro de Asociaciéns

1. Para ser recofiecidas como tales na USC as asociacions de estudantes deberan
inscribirse no rexistro correspondente. A vicerreitoria con competencia en estudantes

debera proceder & actualizacién periddica do dito Rexistro.

2. Todas as asociaciéons de estudantes deberan proceder a sua inscricion no Rexistro

se desexan seren recofecidas como asociacion de estudantes da USC.

3. A inscricidon no Rexistro sera requisito imprescindible para optar a calquera tipo de

axuda ou dotacion por parte da Universidade.

4. O Rexistro dependera funcionalmente da vicerreitoria con competencia en
estudantes. A certificacion e acreditacion do seu contido sera realizado pola Secretaria
Xeral. Os asentos de inscricidon das asociacions e dos seus representantes poderan ser
consultados polos membros da comunidade universitaria a través da paxina web da

Universidade.

5. As asociacions estudantis deberan depositar os seus estatutos no Rexistro de
asociacions. Se no prazo de vinte dias a contar dende o seguinte ao de depdsito non
recibiran comunicacion da Universidade para a reparacion de erros ou defectos,
entenderanse debidamente rexistradas, aos Unicos efectos de actuacion como tal diante
da USC.

CAPITULO X: ORGANIZACION, PROMOCION E PARTICIPACION EN
ACTIVIDADES CULTURAIS, ARTISTICAS, DEPORTIVAS, DE REPRESENTACION
ESTUDANTIL, SOLIDARIAS E DE COOPERACION

Artigo 34. Actividades formativas, culturais, artisticas e deportivas

1. Todo o estudantado tera dereito a participar nas actividades culturais, artisticas,
deportivas, de representacion estudantil, solidarias e de cooperacién organizadas pola

Universidade, de acordo co que se estableza na respectiva normativa.

2. Todo o estudantado podera propofier a realizacion de actividades desta natureza,
directamente ou a través dos seus representantes. Cando se enmarquen nunha
programacion xeral, tales propostas deberan facerse dentro dos prazos e de acordo co

disposto na oportuna convocatoria.

Artigo 35. Utilizacidon das instalacidns e servizos da universidade

1. As/os estudantes e as asociacions poderan utilizar as instalacidons universitarias para
as suas actividades culturais, artisticas, deportivas, de representacion estudantil,
solidarias e de cooperacion, de acordo coas normas reguladoras do seu uso e 0s

regulamentos que aproben os 6rganos de goberno. Tal utilizacion debera contar coa

autorizacién do 6rgano competente, previa peticion dos interesados, e podera ser

denegada cando non se axuste ao réxime de utilizacion establecido.

2. O estudantado podera acceder aos distintos servizos universitarios, de acordo co

establecido nos seus respectivos regulamentos.

CAPITULO XI. PETICIONS, RECLAMACIONS E QUEIXAS

Artigo 36: Peticidns, reclamaciéns e queixas

1. As/os estudantes poderan formular queixas a través do Valedor da Comunidade
Universitaria, da Oficina de Analise de Reclamacions ou outro érgano que se

estableza para estes efectos.

2. Tamén poderan realizar peticions diante daquelas persoas ou o6rganos da
universidade que sexan competentes, de maneira individual ou colectiva, debendo

ser neste Ultimo caso presentadas por escrito.

CAPITULO XII. REUNION, MANIFESTACION E PARO ACADEMICO

Artigo 37. Reunion

O estudantado e as asociacions de estudantes tefien dereito a reunirense en locais
universitarios. Para tal efecto sera preciso cursar con antelacion suficiente a oportuna
solicitude ao responsable de tales espazos. A solicitude debera ser atendida salvo que

medien circunstancias excepcionais que aconsellen o contrario.

Artigo 38. Manifestacion

O estudantado ten dereito a manifestarse libremente, cumprindo os requisitos previstos
no ordenamento. Cando esa manifestacion vaia ter lugar dentro dos espazos
universitarios, debera comunicarse con antelacion suficiente as autoridades

académicas.

Artigo 39. Paro académico

1. Considerase “paro académico” a ausencia voluntaria, e previamente acordada nos
organos competentes, do estudantado das suas obrigas académicas co obxecto de

defender os seus intereses e reivindicacions.

2. O paro académico podera ser xeral para o conxunto da universidade ou parcial no

caso de que afecte so a algun ou alguns dos centros.

3. Mentres dure o paro académico debidamente acordado:

a. Debera garantirse tanto o dereito a non asisti, como o de asistir as
actividades académicas programadas polas persoas que non secunden o

paro.

b. Non se suspenderan as actividades docentes, pero a inasistencia de quen

secunde o paro non debera ter incidencia no resultado da avaliacion.

4. O paro académico xeral ou parcial debera ser acordado por maioria absoluta dos
representantes no Consello do Estudantado ou, no seu caso, na Xunta de centro ou
Delegacion de estudantes do centro. Asi mesmo, as asociacions rexistradas no
Rexistro de asociacions estudiantis da USC poderan convocar paros debendo
obrigatoriamente designar unha comisién de seguimento, que tera que ser

comunicada a Reitoria.

5. O paro académico asi como as causas que o motivan deberan publicitarse

convenientemente e comunicarse con antelacion suficiente a Reitoria.

6. Cando se acorde realizar un paro académico comunicarase a Reitoria que persoas
se encargaran de velar polo seguimento do paro e actuaran como interlocutores coa
mesma nas reunions que esta promova para tratar de resolver as cuestidons

suscitadas e as incidencias que puideran xurdir no seu desenvolvemento.

CAPITULO Xlll. AXUDAS E SUBVENCIONS

Artigo 40. Axudas e subvencions

1. O estudantado tera dereito a beneficiarse das axudas e subvencions establecidas
pola universidade ou por outras instituciéns, sempre de acordo co disposto nas

oportunas convocatorias.

2. As axudas e subvenciéns que a universidade estableza para a continuidade ou
finalizacion dos estudos deberan ter en conta o rendemento académico e a situacion

econdmica para a sua concesion.

Disposicion transitoria primeira:

Mentres non se promulgue a lei prevista na disposicién adicional segunda do Real
Decreto 1791/2010, de 30 de diciembre, por el que se aprueba el Estatuto del Estudiante
Universitario, o réxime disciplinario do estudantado da USC rexerase polo establecido
no Decreto de 8 de septiembre de 1954 por el que se aprueba el Reglamento de
disciplina académica de los Centros oficiales de Ensefianza Superior y de Ensefianza
Técnica, que se aplicara respectando os principios xerais da potestade sancionadora da
Administracién enunciados no Capitulo Il do Titulo Preliminar Ley 40/2015, de 1 de
octubre, de Régimen Juridico del Sector Publico, asi como o procedemento sancionador
regulado na Ley 3972015, de 1 de octubre, del Procedimiento Administrativo Comun de
las Administraciones Publicas. A tipificacion das faltas disciplinarias que prevé o
Decreto de 8 de septiembre de 1954 integrarase coa definicion dos deberes do
estudantado contida no Estatuto del Estudiante Universitario e no propio Estatuto do
Estudantado da USC.

Disposicién adicional:

O Consello de Goberno da USC procedera a adecuacion e elaboracion, no seu caso,

das normas necesarias para desenvolver o presente regulamento.

Disposicion derrogatoria:

O presente Estatuto derrogara e, polo tanto, deixara sen efectos o Estatuto do

Estudantado da USC aprobado polo pleno do Claustro Universitario do 12 de decembro
de 1998.

Disposicion final:

O presente Estatuto entrara en vigor, tras a sua aprobacion polo Claustro Universitario,
o dia seguinte ao da sua publicacion no Diario Oficial de Galicia.



